
Бұл 1991 жылы жазылған жолжазба екенін ескерсек, осыдан 30 жыл бұрын бар мəселе ушықпаса, 
қайта түзелмеген сияқты.  

Одан əрмен құрамында А. Бекбосын бар біздің елден барған бір топ делегация АҚШ асып, 
Германияның Карлсхафен қаласына барған. Автор ондағы көзкөрген жайттарды жазады. 
Жазғанда қандай, бейне бір сол елде өзің сапар шегіп жүргендей əсерде қаласың.  

28 қыркүйек. Дəл осы аталмыш қала аумағындағы кəсіпорындарды аралаған автор, 
немістер біздегідей жұмыстың өнімділігіне емес, табиғаттың ластанбауына, ауаның тазалығына, 
халқының денсаулығына қатты алаңдайтынын жетізген. Тəулік бойы жұмысын тоқтатпайтын 
кəсіпорын аумағындағы  шалшық суда бір құрбақа солардың салдарынан өлетін болса, мекемеге 
айыппұл салып əуре болмай, жауап тынады екен. Осы тұста «НАДФОС», «Суперфосфат» жəне 
мазут жағатын ГРЭС т.б бірқатар Жамбыл өңіріндегі ірі кəсіпордарды тілге тиек етеді. 
«Газеттерде «Экология» деген атпен баттитып басылып, бірақ мың түрлі себеп­сылтаумен 
оңдырып орындалмай жатқан программаға жауапты бола тұра, жауапсыз қараған басшылар еске 
түседі», ­ деп  ашына жазып: «Ауыр атқа қамшы ауыр» десек те, уланып, өліп жатқан малды 
қойшы, əрі денсаулығынан ажырап, əрі бауыр еті –  
Баласы шетінеген келіндердің обалына кімдер қалып отыр?! Халықтың, келер ұрпақтың есендігін 
ескеремй отырғандарға не дауа?» деген сауалдар жат жерде де жанды жеп барады»,­ деп күйінеді.  

А.Бекбосыннның даму үрдісінде екі ел арасындағы алшақтықты салыстыра келіп, қоғамға 
қозғау салар сол тұстағы көтерген мəселелері, əлі күнге шешімін таппағандығын, өзектілігін 
жоймағандығын көреміз.  

Ғалымдардың ойынша, «қоғамдық өмір аясы, қоғамдық қатынастардың түрлері» əлеуметтік 

институттарды классификациялаудың негізі болып саналады [1, 56]. Қоғам қажеттіліктерінен 
туындаған маңызды институттар қатары бар. Оларға: саяси, экономикалық, білім, отбасы жəне 
діни институттар жатады.  

Саяси институттар тобына, ең алдымен, мемлекетті басқаратын президенттік, 
парламентаризм институттары, атқарушы билік институты (үкімет, əр түрлі əкімшілік органдар), 
құқық, жергілікті өзін­өзі басқару, əскер, партия институттары, кəсіподақ ұйымдары кіреді. 
Олардың басты міндеттеріне белгілі бір саяси биліктің формасын орнату мен жақтау, 
идеологиялық құндылықтарды сақтау, қоғамдағы басыңқы əлеуметтік қатынастарды 
тұрақтандыру жатады.  

Өз кезегінде білім институты білім алу шарттарын анықтайтын (бюджеттік негізде, 
коммерциялық, несиеге білім алу, гранттар мен атаулы стипендияларды тағайындайтын) билік 
орындарынан жəне басқа да үкіметтік емес институттардан тұрады. Сонымен бірге ол отбасы 

институтына да тəуелді. Отбасында баланың тəрбиесі мен дамуына не құрлым көңіл көп бөлінсе, 
сол құрлым білім беру үдерісі табысты болады.  

Жоғарыда келтіріліген институттардың өзара қарым­қатынасын бірде­бір əлеуметтік 
институт қадағалай алмайды. Кейбір əлеуметтік институттар қоғамға едəуір ықпал ететін өзге 
институттарды уысында ұстап, оларды қадағалауға талпынады. Мысалы, билік институты мен 
саяси ұйымдар жəне дін білім институтын қадағалауға əрекет жасайды.  

Ал, журналистика өз кезегінде осы аталған институттармен тікелей жəне тығыз байланыста 
өз қызметін жүзеге асырады. Алғашында журналистика рухани жəне моральдық институттар 
қатарына жатқызылып, оның көпшілікке тəрбие мен білім беру қызметі басымдыққа ие болғанын 
біз тарихтан жақсы білеміз. Алайда, ХІХ ғасырда журналистиканың басқа да қызметі анықталды: 
басқа өнеркəсіп салалары сияқты капитал жинақтау өндірісіне айналды. Бұл толығымен ХХ 
ғасырда расталды. Баспасөздің шоғырлану мен монополизация үдерісін тездетуі, көбіне шексіз 
пайда табумен байланысты болды. Демек, журналистиканы экономикалық институт ретінде де 
қарастыруға болады. Осылармен қоса, ол ұрпақтан­ұрпаққа мəдени құндылықтарды аманаттап 
отыратын мəдениет институтына да жатады.  

Журналистиканың тап осы алуан түрлілігі оның міндеттерін айқындауда жəне қызметінің 
мақсаттарын анықтауда қиындықтар туғызады. Айталық, журналистиканың көпшілікке  саяси 
ықпал ету күші мықты екенін ешкім жоққа шығара алмайды. Сол себептен билік институты 
қоғамды басқаруда басқа институттарға емес, көбіне журналистикаға сүйенеді. Оның себебі де 
бар. Бүгінгі постиндустриялды қоғамда  халықты ертедегідей күш көрсету арқылы өзіне 
бағындыруды іске асыру емес, керісінше психологиялық тұрғыда ақпараттық қысым жасау 
арқылы бағындыру маңызға ие. Ол, əрине журналистикасыз жүзеге аспайтыны белгілі. Осы 
құбылыс журналистиканың саяси институттар қатарына қосылуына бірден­бір себеп болуда. 
Журналистиканың заң шығарушы, атқарушы жəне сот билігінен кейінгі «төртінші билік» ретінде 
қарастырылуының мəнісі сол. Қазіргі уақытта көз алдымызда интернеттің билік институтына 
қосылу үрдісі қарқынды жүріп жатыр. Интернеттің төңірегінде болып жатқан, оның қызметінің 
ережесі, қолдану аясы туралы даулар, міндетті түрде ақыр соңында қызметінің рəсімделуіне, 
заңнамалық  шешімдер қабылдануына əкелуде.   

Барлық елдерде билік журналистиканы өзіне бағындырып, халыққа əсер ету тетігі ретінде 
пайдалануда. Осындай əлеуметтік институтты бағындыру үшін жетекшілерді таңдау – ықпалды 
құрал болып саналады. Сонау пролетарлық баспасөз пайда бола бастағаннан Маркс пен Энгельс 
баспа редакторларына іс­əрекеттеріне есеп беру міндеттілігі жайлы, партияның бағдарламалық 
жəне тактикалық нұсқаулықтарымен жүру керектігі туралы мəселелерді жиі көтерген. Ғылыми 
коммунизмнің негізін қалаушылар интернационалдардың басқарушы органдарына əрдайым 
өздерінің баспасөзін қадағалап отыруын міндеттеді [2,434]. Алайда, ол уақытта  қатаң əкімшілік 
бағынышта ұстау жүзеге асырылмаған болатын. ХІХ ғасырдың 70­80 жылдарына жататын 
Энгельс пен Маркстік пікір, баспасөзді партияның бақылауына алу туралы түсіндіру, сендіріп, 
иландыру еді [3,175]. 

Кеңес одағы кезіндегі партиялық басқару журналистиканың барлық іс­əрекеттерінің негізі 
болатын ұстанымдар аясында БАҚ­ты уысында ұстады. Коммунистік партия жетекшілері 
редакторларды ғана емес, сонымен қатар бөлім меңгерушілерін, меншікті жəне арнайы 
тілшілерді де тағайындайтын билікті қолында ұстады. Барлық БАҚ­тың ағымдағы жəне 
келешектегі редакциялық жобалары партиялық комитет арқылы қарастырылып, бекітілетін.  

Батыс Еуропа елдерінде формальды тұрғыда журналистикаға ашық əрі қатаң қысым 
көрсетілмегенмен, басқаратын жетекшілері арқылы оның іс­əрекетіне əсер етуін байқауға 
болады. Әсіресе, қысымның ең басты құралы ­  қаржыландыру көзі болды. Осындай жағдай 
қазіргі уақытта біздің елде көрініс тауып жатқанын байқауға болады. Журналистиканың 
бостандығы қанша керек болса, сонша берілуде, бірақ бұл бостандық материалдық тұрғыда 
қамтамасыз етілуі керек. Типографиялық жабдықтар, қағаз, пошталық шығындар, 
шығармашылық жəне техникалық қызметкерлердің еңбек ақысы – осының барлығы қомақты 
қаржыны талап етеді.  

Жypнaлиcтикa – бүкiл əлeмдe құpмeткe иe жəнe eлдiң көз aлдындa бaқылaудa 
бoлaтындықтaн дa, сынғa көп ұшыpaйтын мaмaндық. Бaсқа кəсiп иeлeрiнiң қaтeлiктepiн хaлық 
көп бiлe бepмeйдi, aл жуpнaлиcтiң oлқылығы бiрдeн жapия бoлaды. Ceбeбi, oның aйтқaндapын 
миллиoндaғaн aдaм тыңдaп, көpiп, oқып oтыpaды. Бiзгe үлгi­өнeгeнi aлыcтaн iздeудiң қaжeтi жoқ. 

Кeшeгi Aлaш aзaмaттapы нaғыз идeaл бoлуғa əбдeн лaйық. Oлap хaлыққa қaлтқыcыз қызмeт 
eтудiң нaғыз үлгiсiн көpсeттi. Кeйiнгi кeзeңдe жypнaлиcтикa тaбыc көзiнe дe aйнaлып кeлeдi. Бiз 
oны дұpыc eмec дeп тe aйтa aлмaймыз. Бiрaқ жypнaлиcтикa тeк пaйдa тaбyдың құpaлынa aйнaлып 
кeтce, oндa қoғaмдa үлкeн қaқтығыcтaр тyғызyы мүмкiн. Oғaн жoл бepмec үшiн жypнaлиcтикa 
қoғaмның бeйбiт дaмуынa қызмeт eтyге тиic. Яғни, қaзaқ жypнaлиcтикaсы, eң aлдымeн, хaлықтың 
бiлiм­бiлiгiн, тaлғaмын apттыpyғa қызмeт eткeнi жөн.  

Журналистиканың əлеуметтік институт ретінде «сегіз қырлы, бір сырлы» болуы жиі сөз 
болып, жиі көтеріліп жатады. Қoғaм мeн жypнaлиcтикa бiр­бipiмeн өтe тығыз бaйлaныcты. Қoғaм 
қaндaй aлa­құлa бoлсa, жypналиcтикa дa дəл сoндaй. Дeгeнмeн eстe бoлaтын бiр жaй, 
жypнaлиcтeр тeк билiктiң coйылын coғушы eмec, хaлықтың aтынaн cөйлeyшi. Хaлық көп. 
Әpкiмнiң aйтap oйы бap. Оны кiм жeткiзeдi? Әpинe, жypнaлиcтeр жeткiзeдi. Мiнe, Ахмет 
Бaйтұpcынұлының бaспacөз хaлықтың құлaғы, көзi, тiлi дeп oтыpғaны oсыдaн тyындaйды.  

Жypнaлиcтикaның қoғaмдaғы тaғы бiр epeкшe қызмeтi – oл aтқapyшы билiктi үнeмi 
түpткiлeп, oятып oтыpaды. Aйтaтын кeзiндe aйтып, cынaйтын кeздe cынaп тa aлyғa құқылы. Oлaй 
бoлмaсa, билiк халықтан алыстап кeтуi мүмкiн. Дaмығaн өркениетті eлдeрдe қoғaмдық пiкip 
бəpiнeн жoғapы тұpaды. Oл пiкipдeн coл eлдiң билiгi имeнeдi, aяғын тapтaды. Aл, coл қoғaмдық 
пiкiрдi жaсaйтын, қoғaмнaн­билiккe, я бoлмaсa билiктeн қoғaмғa жeткiзeтiн кiм? Тaғы coл 
жypнaлистep. Мiнe, coл сeбептi дe oны кeйдe бaлaмaлaп «төpтiншi билiк» дeп aтaйды. Яғни, 
мeйлi oл мeмлeкeттiк БАҚ бoлcын, тiптi жeкeмeншiк aқпaрaт көзi бoлcын, қaй yaқыттa дa тeк 
хaлықтың aтынaн cөйлeгeндe ғaнa өзiнiң қызмeтiн тoлық əрi əдiл aтқaрa aлaды. Аудиториясының 
cүйiктiciнe aйнaлaды.  

Журналистика барлық өмір саласымен етене байланысады. Барлығымен үйлесе байланыс 
орнатады. Барлық институттарды байланыстыратын көпір десек те, артық болмас.   

Журналистиканың əлеуметтік институтар арасында алатын орны туралы қорытындылап 
айтар болсақ, саяси институтпен – билік жүргізу үшін, қоғамды басқару үшін; экономикалық 
институтпен – тауарды тұтынушыға ұсыну, жарнама, пиар жасау, ақша табу үшін; отбасы 
институтымен – отбасында болатын мəселелерді, бала тəрбиесі, ерлі­зайыптылар арасындағы 
мəселелерді шешуге көмектесу үшін; білім институтымен – танымдық материалдар арқылы 
тұлғаның қалыптасуына, дүниетанымының, көзқарасының қалыптасуына көмегін тигізу үшін; дін 
институтымен – діни көзқарастың қалыптасуына, басқа діндермен салыстыра алуына, 
насихаттық, үгіттеу функцияларын атқару үшін тығыз байланысады. Осыдан журналистиканың 
барлық əлеуметтік институттармен тығыз байланыста болуы оның қоғамдағы алатын орнының 
маңыздылығын айшықтайды.  

